& b
Mg oot s

Doen altyd ‘n klein bietjie meer as wat van jou verwag word

14 Februarie 2025
OMSENDBRIEF 5/2025

Geagte ouers, leerders en Bonnievalers

1. Laerskoolatletiek: Ons laerskoolatlete het pragtig presteer by verlede naweek se Langebergbyeenkoms.
Ons wil graag die volgende atlete uitsonder en gelukwens met hul pragtige prestasies: Jade Moses (Gr. 1)
was tweede in die 60 m en 80 m. Leehani James (Gr. 2) was derde in 80 m. Junior Smith (Gr. 4) het eerste
gekom in verspring. Mixanté Beyers (Gr. 6) was tweede in die 1 200 m. Luan du Toit (Gr. 6) was eerste in
die 100 m, 150 m en verspring en Ruwayden Willemse (Gr. 7) derde in die 100 m.

Tien van ons laerskoolatlete neem Saterdag deel aan die Noord-Bolandbyeenkoms in Worcester. Die bus
vertrek 06:15 vanaf die laerskool. Atlete moet deelneem in die amptelike geel HSB-atletiekfrokkie en ‘n
swart broekie. Busgeld is R40 per leerder. Ons wens hierdie atlete baie sterkte toe. Gaan maak ons trots!

2. Hoérskoolatletiek: Ons atlete gaan ‘n besige naweek hé met die twee Noord-Bolandbyeenkomste wat in
Worcester plaasvind. By die hoérskool neem 23 atlete deel aan die byeenkoms. Ons wens hulle alle sterkte
toe! Die kontakpersoon vir die hoérskoolatlete is mnr. Pieter Brink (066 478 3492). Ouers moet asb. daarop
let dat HTS Drostdy slegs kaartfasiliteite gebruik — by die hek sowel as by die snoepie. Geen kontant word
aanvaar nie. Die bus vertrek stiptelik om 5:15 vanaf die hoérskool en soos gereél. Atlete moet deelneem in
die amptelike geel HSB-atletiekfrokkie en ‘n swart broekie.

Tydens die Langebergbyeenkoms het ons atlete mooi presteer. Die Bonnies het met ses eerste plekke
(Vanwyk de Wet — DG, John-Norton Kuhn — SG, Kyle Kuhn — HS, Raldino Kuhn — 3000m, McLeighton
Thieras — 400m, Lee-Dowaan Simpson — 400m) sowel as nege tweede plekke en vyf derde plekke
weggestap. Baie geluk!

3. Ma- en Dogtertee: Laerskoolmammas en -dogters, julle word hartlik uitgenooi na die Ma- en Dogteroggend
op 8 Maart. Kaartjieverkope vind vanaf Maandag 10 Februarie plaas. Dit is R60 vir ‘n kaartjie vir twee mense
en R90 vir drie mense. Die kaartjies word verkoop by die skool se finansiéle kantoor. Die hoérskool se Ma- en
Dogteroggend sal in die derde kwartaal plaasvind.

4. Leerling- en bestuurslisensies: Leerders by HSB kan by die skool hulp kry met leerlinglisensies en
bestuurslesse teen ‘n fraksie van die koste van privaat bestuurskole. Maak gerus by mnr. Rian Boshoff ‘n
draai of kontak hom per e-pos by rboshoff@hsbonnievale.co.za

5. Matriekafskeid: 2025 se matriekafskeid vind op 2 Oktober plaas.

Finansi€le beplanning vir jou Matriekjaar:

Skoolfonds +

Matriekafskeid R500 +

Matriektop R800

As 'n leerder se skoolfonds op datum is mag hy/sy die matriekafskeid bywoon.

Moenie uitstel nie! Probeer elke maand 'n bedrag afbetaal om dit meer hanteerbaar te maak.

Matrieks en hul ouers word ook herinner aan die volgende reél wat ons skool se gedragskode
verskyn:

17. Sosiale geleenthede en matriekafskeid

Sosiale geleenthede wat by die skool plaasvind of deur die skool aangebied word, insluitend die
matriekafskeid, word as ‘n geleentheid gebruik om goeie gedrag deur ons leerders te beloon.

Volgens die hofuitspraak van WCRA vs. Parow High School van 2006 is ‘n matriekafskeid nie
leerders se reg nie, maar ‘n voorreg en mag dit gebruik word as positiewe versterking van goeie
leerdergedrag.

In hierdie hofuitspraak word onder andere genoem:

“Twee van die belangrike lesse wat 'n skool vir sy leerders moet leer, is dissipline en respek vir
gesag. Die toekenning van ‘n voorreg as 'n beloning vir goeie gedrag is een instrument wat gebruik
kan word om sulke lesse te leer. Die weerhou van ‘n voorreg kan dus nie as 'n skending van 'n reg op
gelykheid of waardigheid beskou word nie [...] Die reg op vryheid van uitdrukking is natuurlik nie gelyk
aan 'n reg om ongedissiplineerd of onbeskof te wees nie. Die stelsel van belonings vir goeie gedrag
deurdring alle aspekte van die lewe en om die stelsel op 'n jong ouderdom te leer, kan slegs tot
voordeel van die leerder wees later in sy of haar lewe. Ek sien geen grondwetlike kwessies in die
gebruik van so 'n stelsel in skole nie.”

Leerders sal dus slegs toegelaat word om sosiale funksies — insluitend die matriekafskeid — by
te woon indien hy/sy aan al vier die volgende voorwaardes van goeie gedrag voldoen...
e deurgaans goeie gedrag en positiewe waardes by die skool en in die gemeenskap uitgeleef
het;
e nie by gereelde oortredings van die skool se gedragskode betrokke was nie, volgens die
skoolhoof en Skoolbestuurspan se diskresie;
e nie aan enige ernstige wangedrag by ‘n Dissiplinére Verhoor van die Skoolbeheerliggaam
skuldig bevind is nie;
e nie meer as drie skooldae in ‘n kalenderjaar sonder ‘n geldige, deeglike verskoning, volgens
die skoolhoof se diskresie, afwesig was nie.

Ouers en leerders wat kostes aangaan vir sosiale funksies — insluitend die matriekafskeid — voordat ‘n
leerder amptelik toegelaat is, doen dit dus op eie risiko, afhangend van die leerder se gedrag.

6. Aktiwiteite: Die volgende datums is belangrik:

Week 5

Sa. 15 Feb. | Atletiek: Laerskole en Hoérskole Noord-Bolandbyeenkoms te Worcester

Week 6

Wo. 19 Feb. | Laerskoolkrieket vs. Montagu (tuis)

Do. 20 Feb. | O.19-krieket vs. Hexvallei (tuis)
Skoolhoofde vergader met Distriksdirekteur te Worcester 12:00
SBL strategiese beplanningvergadering 18:00

Vr. 21 Feb. | Laerskool Swellendam-swemgala
Departementshoofde, fasehoofde en vakhoofde voltooi leerderboekkontrole




Sa. 22 Feb. | Mini-krieket te Worcester Primére Skool
Boland Tweekampbyeenkoms te Wellington
Atletiek: Laerskole Bolandbyeenkoms te Paarl

Week 7

Di. 25 Feb. | Laerskooltennis vs. Robertson (weg)

Do. 27 Feb. | O.19-krieket vs. JGT (tuis)

Do. 28 Feb. | Atletiek: HS Bolandbyeenkoms te Paarl
Fanie Viljoen (Afrikaanse skrywer) besoek skool
Freundeskreis-beursdonateurs besoek skool

Sa. 1 Mrt. | Mini-krieket te Koue Bokkeveld
Atletiek: HS Bolandbyeenkoms te Paarl

Week 8

Di. 4 Mrt. Engelsolimpiade (hoérskool)
Redenaars (laerskool)

Di. 5 Mrt. Redenaars (hoérskool)

Vr. 7 Mrt. Boekkarakterdag
Bestuurspanlede handel klasbesoeke af
Vakhoofde handel vakvergaderings af

Sa. 8 Mrt. | Ma- en dogtertee (laerskool)

Week 9

Di. 11 Mrt. | Klub 100

Wo. 12 Mrt. | Penguin-boekuitstalling in laerskoolbiblioteek
Landloop kleure-byeenkoms

Do. 13 Mrt. | Penguin-boekuitstalling in laerskoolbiblioteek

Vr. 14 Mrt. | Atletiek: Hoérskole Wes-Kaapbyeenkoms te Groenpunt

Sa. 15 Mrt. | HS Bonnievale Mini-gholfdag (inskrywings by B. Swanepoel — 023 6162160 of
bemarking@hsbonnievale.co.za)

Vriendelike groete vanuit die kantoor.

- Prins
Skoolhoof

“Hou liefde in jou hart. ‘n Lewe daarsonder
is soos ‘n sonlose tuin waarvan die
blomme dood is.”

- Oscar Wilde (lerse skrywer)

